
Pou Piblikasyon Imedyat: 21 fevriye 2013 

GOUVENE CUOMO ANONSE DEPATMAN SEVIS FINANS AP ENVESTIGE KONPAYI ASIRANS POU PRATIK 

JESYON REKLAMASYON KI PA ASEPTAB KI GEN POU WE AK SIKLON SANDY 

 

Gouvènè Andrew M. Cuomo te anonse jodia Depatman Sèvis Finans ap envestige pratik jesyon 

reklamasyon twa konpayi asirans apre pasaj Siklòn Sandy. Twa konpayi yo, Narragansett Bay Insurance 

Company, Tower Insurance Company ak Kingstone Insurance Company, te gen kantite plent konsomatè 

ki depase la mwayenn, Depatman an resevwa.  

 

Konpayi asirans yo anba envestigasyon poutèt (1) yo pa te voye ekspè  atan, (2) yo pa te trete 

reklamasyon yo atan, epi (3) enkapasite pwopriyetè pou rantre ankontak ak reprezantan konpayi asirans 

yo. Eta New York ap kalkile kantite plen kont konpayi asirans epi pibliye fich randman aktyalize ki evalye 

pèfòmans konpayi asirans yo nan repons yap bay nan sitiyasyon katastwòf la ak nan peman reklamasyon 

yo nan www.NYInsure.ny.gov.  

 

“Li fondamantal pou moun ki gen kay yo andomaje ouben kraze nan Siklòn Sandy resevwa asirans yo 

kalifye pou li a rapidman pou yo ka retounen lakay yo ak kòmanse rekonstwi,” te di Gouvènè Cuomo. 

“Nou travay ak konpayi asirans senplifye regleman yo epi remèsye konpayi ki te reponn yo. Men nou pa 

pral tolere konpayi asirans ki pa fè sa pwopriyetè kay yo peye yo pou fè—reponn rapidman nan 

sitiyasyon katastwòf.”  

 

Benjamin M. Lawsky, Sipèentandan Sèvis Finans, te di konsa, “Pratik sa yo ak volim plent sou 

reklamasyon san repons pa akseptab ditou. Asire New York te peye prim yo epi gen tout dwa yo pou 

jwenn yon tretman atan reklmasyon yo pou yo ka rekonstwi kay yo ouben biznis yo. Nou konnen siklòn 

lan te kreye sikonstans ekstraòdinè. men nou toujou atann nou aske konpayi asirans yo respekte pi gwo 

egzijans yo.”  

 

Depatman ap envestige pratik jesyon reklamasyon twa konpayi sa yo ak piblikasyon yon lèt Seksyon 308 

Lwa sou Asirans lan, ki se yon demann enfòmasyon konpayi asirans yo gen obligasyon legal pou yo 

reponn.  

 

Asire Narragansett te souvan plenyen yo pa te kapab jwenn ekspè ouben ekspè pa te parèt nan 

randevou pwograme yo. Kèk pwopriyetè te spesyalman deranje paske yo te tann plizyè semenn pou 

jwenn randevou epi yo te pran jou konje pou rankontre ekspè  yo, sèlman pou wè finalman ekspè yo te 

anile randevou yo san avèti ouben yon ti kraz tan alavans.  

 

Dapre Plent pou Tower Insurance yo se kòm si konpayi an te pran abitid pa voye ekspè enspekte 

pwopriyete ki andomaje yo. Anpil Nouyòkè te gen difikilte pou planifye yon enspeksyon ak Tower, 

pandan lòt te gen reklamasyon yo refize nan telefòn san yon vizit ekspè. Depatman an te resevwa tou 

anpil plent nan men asire Tower yo asavwa yo pa te kapab jwenn reprezantan konpayi an, konpayi an te 

retade tretman reklamasyon kliyan, epi konpayi an te enjisteman refize reklamasyon anba apwobasyon 

sewer backup .  

 

Plent kont Kingstone konsène mankman konpayi a pou l voye, ouben voye atan, yon ekspè; voye yon 

ekspè ki sèlman enspekte pwopriyete a (parezganp, domaj ki nan twati epi pa domaj ki andan kay la); 

refize reklamasyon van te koze; pa te aksepte montan  regleman; epi te retade regleman.  

 

Regleman 64 Asirans New York mande pwopriyete andomaje yo enspekte nan 15 jou ouvrab apre yon 

reklamasyon te depoze, men pou sèten viktim Sandy, lè enspeksyon an te diminye sou si (6) jou nan dat 

29 novanm 2012.   

 

Anplis, konpayi asirans yo blije pran yon desizyon sou yon reklamasyon nan 15 jou ouvrab apre 

envestigasyon reklamasyon an fini. Si yo pa kapab respekte dat limit yo, konpayi asirans yo blije voye 

yon lèt ba pwopriyetè kay yo pou bay eksplikasyon sou reta a. Depatman an ap mande konpayi asirans 

yo pou bay enfòmasyon sou kantite lèt demann pwolongasyon yap voye, rezon ki bay pou bezwen 

pwolongasyon an epi nan konbyen tan yo prevwa fini.  

